
Réamhra

Thainig an Gniomh um Sheirbhisi Digiteacha (GSD) i bhfeidhm maidir le gach ardan i mi Feabhra 2024, cé
is moite d’Ardain an-Mhor ar Line (VLOPS) agus Innill Chuardaigh an-Mhor ar Line (VLOSES), a thainig faoi
réir GSD i mi Lunasa 2023. Cuireann GSD rialacha comhchuibhithe ar fail maidir le timpeallacht shabhailte,
intuartha agus iontaofa ar line agus idirghniomhu & dhéanamh le ‘seirbhisi idirghabhalacha’, mar a thugtar
orthu, lena n-airitear ardain ar line, seirbhisi 6stéla n6 innill chuardaigh. Samplai de rialacha comhchuibhithe
den sort sin is ea (1) ceanglais bhreise trédhearcachta maidir leis an gcaoi a ndéanann ardain ar line abhar
a mhodhnd, (2) rochtain na saoranach ar shocruithe lasmuigh den chuirt agus (3) rialacha maidir le stadas
comharthdéiri iontaofa agus oibleagaidi trédhearcachta le haghaidh comharthoiri iontaofa. Ta sé d’aidhm ag
GSD freisin abhar midhleathach ar line a chosc, priobhaideachas, sabhailteacht agus slandail leanai a
chosaint, chomh maith le scaipeadh na bréagaisnéise a chosc. Ta grinnscrudu breise le déanamh ar VLOPS
agus VLOSES, amhail an oibleagaid trédhearcacht a sholathar maidir le fégrai n6 foilsii a measunaithe ar
rioscai sistéamacha.

Is iad na Comhordaitheoiri Seirbhisi Digiteacha (DSCanna) naisiunta, rialalaithe naisiinta eile ata ainmnithe
mar udarais inniula ina mBallstait, agus an Coimisiun Eorpach a dhéanann GSD a fhorfheidhmiu le haghaidh
VLOPS agus VLOSES. Ainmniodh Coimisitin na Mean (An Coimisitin) mar an DSC in Eirinn i mi Feabhra
2024. Ainmniodh an Coimisiun um lomaiocht agus Cosaint Tomhaltoiri (CCPC), de bhun Airteagal 49, mar
an t-udaras inniuil chun crioch Airteagail 30, 31 agus 32 de GSD, a bhaineann le margai ar line.

Ta an tuarascail seo ar ghniomhaiochtai a foilsit ag an gCoimisiun de bhun Airteagal 55 de GSD, lena
gceanglaitear ar gach DSC tuarascail bhliantuil a ullmhi agus a fhoilsit ina sonraitear a ghniomhaiochtai le
linn na bliana roimhe sin. Airitear sa tuarascail eolas maidir le gearain a fuarthas faoi Airteagal 53, chomh
maith le heolas nios sonrai amhail lion agus cinedlacha na n-orduithe chun gniomhud in aghaidh abhar
midhleathach né orduithe chun eolas a sholathar a d’eisigh Udarais naisiunta bhreithiinacha né riarachain
sa Bhallstat abhartha, de réir Airteagail 9 agus 10 de GSD. Airitear sa tuarascail freisin eolas faoi na
gniomhaiochtai a rinneadh mar fthreagairt ar na horduithe sin, mar a cuireadh in il do na DSCanna.

| gcas na mBallstat a d’ainmnigh roinnt udaras inniuil le bheith freagrach as maoirseacht agus forfheidhmiu
GSD, ceanglaitear ar an DSC gniomhaiochtai na n-udaras inniuil uile a chomhdhluthu in aon tuarascail
bhliantuil chuimsitheach ar ghniomhaiochtai amhain. lonchorpraitear sa tuarascail seo an t-eolas agus na
sonrai abhartha uile arna solathar ag an CCPC, arb & an t-udaras inniuil & i ndail le hAirteagail 30, 31 agus
32.

Roinnfidh an Coimisiin an tuarascail seo leis an gCoimisiin Eorpach agus leis an mBord Eorpach um
Sheirbhisi Digiteacha.

Gearain (Airteagal 53 de GSD)

Réamhra

Leagtar sios le hAirteagal 53 de GSD an ceart ata ag faighteoiri seirbhisi idirghabhalacha, né ag aon
eagraiocht né comhlachas sainordaithe atéd ag gniomhu thar a gceann, gearan a thaisceadh in aghaidh
solathraithe na seirbhisi idirghabhdalacha sin agus sard ar GSD a liomhain. Ba cheart gearain a dhiriu chuig
an DSC sa Bhallstat ina bhfuil faighteoir na seirbhise lonnaithe n6 bunaithe.

Déanfaidh DSC measunu ar an ngearan agus, i gcas inarb iomchui, cuirfidh sé ar aghaidh é chuig DSC sa
Bhallstat ina bhfuil solathrai na seirbhisi idirghabhalacha bunaithe, agus d’fhéadfadh tuairim a bheith ag
gabhail leis. Ma thagann an gearan faoi fhreagracht udarais eile laistigh den Bhallstat céanna, aistreoidh
DSC an gearan chuig an udaras abhartha iomchui.

O cuireadh GSD chun feidhme ina iomlaine, ta foireann gearan GSD & togail ag an gCoimisitin mar aon le
préisis agus ndésanna imeachta chun gearain a laimhseail. | mi Feabhra 2024, thosaigh an Coimisiun ag
glacadh gearan ar an leibhéal naisiunta, agus tri chéras comhroinnte eolais an Aontais, AGORA. Préisealann
an Coimisiun gach gearan de réir a reachtaiochta naisiunta, an tAcht Craolachain 2009, arna leasu (“An tAcht
2009”). Faoin Acht 2009, ni mér don Choimisitin roinnt céimeanna a chur i gcrich maidir le gearan. Airitear
leis sin measunu tosaigh ar an ngearan, measunu breise ar an ngearan, agus fogra a thabhairt don
ghearanach agus don solathrai seirbhise idirghabhalach araon faoin ngniomhaiocht ata beartaithe aige agus
faoin gcinneadh criochnaitheach ar an ngearan. Lorgaionn an Coimisiun uirill freisin 6n solathrai seirbhise
idirghabhala maidir leis an ngniomhaiocht ata beartaithe aige agus déanann sé breithniu ar na huirill sin sula
ndéanann sé cinneadh criochnaitheach. Mar gheall ar an lion solathraithe seirbhise idirghabhalacha ata
bunaithe in Eirinn, is suntasach lion na ngearan inar ndlinse.

Bhi go leor cruinnithe ag an gCoimisitin le DSCanna maidir le laimhseail gearan agus ta sé ag obair go
gniomhach freisin sa Bhord Eorpach um Sheirbhisi Digiteacha chun nésanna imeachta comhaontaithe maidir
le laimhseail gearan a thorbairt idir DSCanna.

Gearain in 2024

In 2024, fuair an Coimisiun 322 gearan. Tharchuir Coimisiin gearan amhain chuig DSC na Gearmaine
(Bundesnetzagentur fir Elektrizitat, Gas, Telekommunikation, Post und Eisenbahnen) agus 12 ghearan a
bhain le hAirteagail 30 agus 31 de GSD chuig CCPC. Ni bhfuair an Coimisiun aon ghearan maidir le
hAirteagal 32 lenar gha iad a tharchur chuig an CCPC.

| gcomhréir leis an reachtaiocht naisiunta, rinne CCPC measunu ar an 12 ghearan. | gcas gach gearain,
d’eisigh an CCPC fégra do na margai ar line is dbhar don ghearan inar iarradh air uirill a dhéanamh chuig

an CCPC maidir leis an ngearan. Agus cinneadh & dhéanamh ar an ngniomhaiocht até le déanamh, ni mér
don CCPC breithnit a dhéanamh ar na huirill a fuarthas.

Gearain as ar eascair imscruduithe foirmiula in 2024

In 2024, nior sheol an Coimisiin na CCPC imscrudu foirmiuil a d’eascair as gearan a fuarthas faoi Airteagal
53.

Orduithe (Airteagail 9 agus 10 GSD)

Réamhra

Leagtar amach in Airteagal 9 GSD na hoibleagaidi ata ar sholathraithe seirbhisi idirghabhalacha nuair a
fhaigheann siad ordu ¢ udarais bhreithilnacha né riarachain naisiunta gniomhd in aghaidh abhar
midhleathach. Ar an gcéad dul sios, nuair a fhaigheann solathrai ordu den sért sin, ni mér dé an t-udaras
eisiina (n6 udaras sonraithe eile) a chur ar an eolas faoi aon éifeacht a tugadh don ordu, ina sonraitear ar
tugadh éifeacht don ordu agus cathain a tugadh éifeacht dé. Leagtar sios san airteagal freisin coinniollacha
maidir leis na horduithe arna n-eisitint ag na hudarais naisiunta.

Ni mér don udaras eisiuna, né d’udaras sonraithe eile ma luaitear sin san ordu, an t-ordu agus aon eolas
maidir lena chur chun feidhme a roinnt leis an DSC i mBallstat an udarais eisitina. Ansin roinnfidh an DSC
an t-eolas sin leis na DSCanna eile go léir.

Le hAirteagal 10 GSD, cuirtear d’oibleagaid ar sholathraithe seirbhisi idirghabhalacha an t-Gdaras
breithiinach né riarachain naisiunta dbhartha, né aon udaras eile a shonraitear san ordu, a chur ar an eolas
go pras, ar ordu a fhail chun eolas sonrach a sholathar maidir le faighteoiri aonair a seirbhisi, maidir lena
fhail agus maidir le héifeacht an ordaithe. Leagtar sios san airteagal freisin coinniollacha maidir leis na
horduithe arna n-eisitint ag na hudarais naisiunta. Ar an gcaoi chéanna le hAirteagal 9 agus Airteagal 10 de
GSD, leagtar sios coinniollacha maidir leis na horduithe arna n-eisitint ag na hudarais naisiinta. Ni mér don
udaras eisiuna, n6 d’'udaras sonraithe eile ma luaitear sin san ordu, an t-ordd agus aon eolas maidir lena
chur chun feidhme a roinnt freisin leis an DSC i mBallstat an udarais eisiina. Ansin roinnfidh an DSC an t-
eolas sin leis na DSCanna eile go léir.

In 2024, ni bhfuair an Coimisiin aon orduithe de bhun Airteagail 9 agus 10 de GSD. Bhi baill foirne 6n

gCoimisiun ina rannphairtithe gniomhacha de Mheitheal 7 a chuir le cur chun feidhme Airteagal 9 agus
Airteagal 10.

Eifeachtai a tugadh do na horduithe

In 2024, ni bhfuair an Coimisiun eolas i ndail le horduithe arna n-eisidint faoi Airteagail 9 agus 10.

Combhlachtai um réiteach diosp6idi lasmuigh den chuirt
(Airteagal 21 GSD)

Réamhra

Tugann comhlachtai um réiteach diospéidi lasmuigh den chuirt (ODS) deis d'usaideoiri diospéidi
modhndéireachta dbhair a réiteach le hardain ar line. Ni mér d’ardain ar line Usaideoiri a chur ar an eolas faoin
bhféidearthacht sasamh a fhail tri ODS nuair a eisionn siad a gcinneadh modhndireachta abhair don usaideoir.
Faoi Airteagal 21 de GSD, ar athbhreithniit a dhéanamh ar iarratas 6 chomhlacht, féadfaidh DSC na
bunaiochta é a dheimhniu ma chomhlionann an comhlacht na ceanglais a leagtar amach in Airteagal 21.

Deimhniu comhlachtai um réiteach diospoéidi lasmuigh den chuirt in 2024
In 2024, dheimhnigh an Coimisiin comhlacht ODS amhain — lonad Achomhairc na hEorpa (ACE). Is

eintiteas é ACE ata lonnaithe in Eirinn. Ceadaionn an deimhnit do ACE diospdidi a bhaineann le cinnti
modhnoireachta abhair na n-ardan ar line a réiteach. Ta deimhnit ACE baili ar feadh cuig bliana. Is iad Béarla,

Fraincis, Gearmainis, Spainnis, lodailis agus Ollainnis teangacha oifigitla institididi an Aontais Eorpaigh inar
féidir le ACE diospoidi a réiteach. Is féidir le ACE athbhreithnit a dhéanamh ar abhar até ina abhar diospéide
in aon teanga laistigh den AE. Thosaigh ACE ag obair i mi na Samhna 2024, tri dhiospéidi a ghlacadh maidir
le TikTok, Facebook agus YouTube.

Is féidir teacht ar shonrai maidir le cinneadh an Choimisitin ACE a dheimhniu anseo. In 2024, d’fhoilsigh an
Coimisiun treoir agus doiciméad Ceisteanna Coitianta maidir le comhlachtai ODS a dheimhniu de bhun
Airteagal 21 de GSD. Is féidir teacht ar an treoir agus ar an doiciméad Ceisteanna Coitianta anseo.

In 2024, nior dhiultaigh an Coimisiun d’aon iarratas 6 chomhlacht ODS agus nior chulghair sé aon deimhniu
de bhun Airteagal 21 de GSD.

Combharthéiri Iontaofa (Airteagal 22 GSD)

Réamhra

Faoi GSD, ta sé de chumhacht ag Comharthéiri lontaofa abhar a d’tfhéadfadh a bheith midhleathach a bhrath
agus ardain ar line a chur ar an airdeall. Is saineolaithe iad maidir le cinealacha airithe abhair mhidhleathaigh
ar line a bhrath, amhail fuathchaint né abhar sceimhlitheoireachta, agus iad a chur in iul do na hardain ar
line. Ni mor d’ardain ar line tus aite a thabhairt do na fégrai a chuireann siad isteach toisc go meastar go
mbeidh siad nios cruinne na fégrai a chuireann gnathusaideoir isteach. Bronnann DSC Bhallstat bunaiochta
an eintitis is iarratasoir an stadas mar chomharthoir iontaofa. Déanann DSCanna maoirseacht ar an
bpréiseas iarratais, ag airithiu go gcomhlionann eintitis na coinniollacha a leagtar sios in Airteagal 22 de GSD.

Stadas arna dheonu do Comharthoiri lontaofa in 2024

In 2024, nior bhronn An Coimisiun stadas Comharthéra lontaofa ar aon eintiteas, agus nior dhiultaigh sé
d’aon iarratas 6 Chomharthéir lontaofa. Ni dhearnadh aon chulghairm ar stddas Comharthéra lontaofa in
2024.

In 2024, d’'fhoilsigh an Coimisiun treoir agus doiciméad Ceisteanna Coitianta maidir le Comharthéiri lontaofa.
Is féidir teacht ar an treoir anseo agus is féidir teacht ar an doiciméad Ceisteanna Coitianta anseo. Le linn
2024, chuaigh an Coimisiun i dteagmhail go dian le pairtithe a bhfuil suim acu i stddas Comharthéra lontaofa,
tri chruinnithe duine le duine agus tri imeacht eolais oscailte a tiondladh i mi Mhean Fémhair. Forbraiodh an
doiciméad Ceisteanna Coitianta bunaithe ar an aiseolas a fuarthas le linn an rannphairteachais sin.

Taighdeoiri Grinnfhiosraithe (Airteagal 40 GSD)

Réamhra

Is taighdeoiri iad Taighdeoiri Grinnfhiosraithe a bhfuil sé de cheart acu rochtain a fhail ar shonrai
neamhphoibli le haghaidh a gcuid taighde ar VLOPS agus VLOSES a rannchuidionn le rioscai sistéamacha
a bhrath, a shainaithint agus a thuiscint né le bearta chun iad a mhaolt. Samplai de rioscai sistéamacha is
ea scaipeadh abhair mhidhleathaigh, éifeachtai diultacha ar fheidhmiu ceart bunusach, dioscursa sibhialta,
dioscursa toghchdin, foréigean inscnebhunaithe, cosaint slainte agus mionaoiseach né follaine. Chun
rochtain a fhail ar shonrai abhartha, is féidir le DSC Bhallstat bunaiochta VLOP n6é VLOSE sonrach stadas
taighdeora grinnfhiosraithe a dheonu i gcés inar léirigh an taighdeoir na coinniollacha a leagtar sios in
Airteagal 40(8) GSD.

Stadas a deonaiodh do thaighdeoiri grinnfhiosraithe in 2024

Ta DSCanna ag fanacht faoi lathair ar thoilsi Gnimh Tarmligthe 6n gCoimisitn Eorpach, a bhfuil coinne leis
in 2025. Da bhri sin, nior deonaiodh stadas d’aon taighdeoir grinnfhiosraithe in 2024. Le linn 2024,
d’ullmhaigh an Coimisiun go gniomhach do chur chun feidhme phréiseas na dtaighdeoiri grinnfhiosraithe.
Rinne an Coimisitn aighneacht phoibli maidir leis an nglao ar fhianaise le haghaidh aiseolais a bhaineann
leis an dréacht-Ghniomh Tarmligthe. Ghlac Coimisiun pairt freisin i gcruinnid comhchéime taighdeora/ardain
arna ostail ag an gCoimisitn Eorpach. Ta rél glactha ag an gCoimisiin sa Mheabhran Tuisceana (MT) maidir
le foghrupa dréachtaithe faoi Mheitheal 3 den Bhord Eorpach um Sheirbhisi Digiteacha. Ta sé d’aidhm ag an
meitheal seo Meabhran Tuisceana a chur ar fail idir DSCanna chun comhchuibhit a bhaint amach i nésanna
imeachta agus i gcuir chuige maidir le hathbhreithnit ar chur i bhfeidhm ar fud DSCanna.

Forfheidhmia

Réamhra

In 2024, bhi DSCanna agus udarais innitula eile i mbun raon gniomhaiochtai maoirseachta agus
forfheidhmiuchain, arna gcomhlanu le tionscnaimh éagsula idirnaisiinta agus naisiunta, idir fhoirmiuil agus
neamhfhoirmiuil, ata dirithe ar chomhlionadh a chothu, comhar a fheabhsu, agus cur chun feidhme
éifeachtach GSD a airithiu.

Is € an tAonad um Maoirseacht agus Imscraduithe Ardan (PS&l) laistigh den Choimisiin a dhéanann
maoirseacht agus forfheidhmiu ar GSD. Is dha fheidhm ar leith iad Maoirseacht agus Imscruduithe.

Gniomhaiochtai maoirseachta in 2024

O ainmniodh &, chuaigh an Coimisiun i dteagmhail go gniomhach le heintitis rialailte laistigh d& shainchuram
rialala chun comhlionadh GSD a &irithit. Té cur chuige rioscabhunaithe glactha ag an gCoimisiun maidir le
maoirseacht, trina ndirionn sé a acmhainni maoirseachta ar eintitis a bhfuil na rioscai is mé ag baint leo
d’'uséideoiri ar line, agus laithreacht mhaoirseachta a coinneail aige ar fud na solathraithe seirbhise
idirghabhélacha uile ag an am céanna.

Le linn 2024, rinne an Coimisitin raon leathan gniomhaiochtai maoirseachta lena gcumhdaitear
VLOPS/VLOSES, agus ISPanna eile ata bunaithe in Eirinn. Airitear an méid seo a leanas ar na
gniomhaiochtai maoirseachta is suntasai:

e 18 n-iarraidh oifigitla ar eolas (RFInna) a sheoladh chuig ardain até bunaithe in Eirinn, lena n-airitear
VLOPS agus VLOSES, chomh maith le heolas a iarraidh le linn ar rannphairtiochtai maoirseachta
rialta, chun scrudu a dhéanamh ar chomhlionadh Airteagail 12 agus 16 de GSD. Ta céim an bhailithe
eolais & cur i gcrich ag an gCoimisiun anois agus rachaidh sé i dteagmhail leis na hardain chun a
chinntit go gcomhlionann a sasrai tuairiscithe agus a bpointi teagmhala ceanglais GSD.

e Maoirseacht a dhéanamh ar ullmhuchain VLOPS agus VLOSES do na toghchain aitiula, Eorpacha
agus ghinearalta, i ndail leis an oibleagaid ata orthu rioscai sisttamacha a bhaineann le slaine
toghchain a mheasunu agus a mhaolu. Bhi an tslaine eolais ina tosaiocht le haghaidh 2024 agus
cuireadh san aireamh i san obair sin. Bhi dha chruinnit comhchéime toghchain i gceist leis sin le
hionadaithe 6 na heintitis rialailte, ¢ rialalaithe eile, agus 6 eagraiochtai na sochai sibhialta. Thacaigh
an Coimisiun freisin le cruinnithe comhchéime toghchain i mBallstait eile.

e Athbhreithnid & dhéanamh ar na Measunuithe Riosca agus Initchtai arna gcur isteach ag VLOPS
agus VLOSES ina leagtar amach conas a shainaithnionn siad rioscai agus conas a thugann siad
aghaidh orthu chomh maith lena gcomhliontacht leis na hoibleagaidi caighdeanacha agus le cur chun
feidhme ginearalta GSD. Bhailiomar eolas freisin 6 DSCanna agus 6 Udarais eile, 6n tsochai
shibhialta agus 6 Usaideoiri chun tuiscint a fhail ar na haiteanna a bhféadfadh sé go bhfuil ag teip ar
na hardain.

e Tus a chur le clar leanunach de shainaithint agus catagdirit solathraithe seirbhise idirghabhalacha
le haghaidh eintitis neamh-VLOP/VLOSE. Bhaineamar Usaid as an eolas seo chun dul i dteagmhail
le thart ar 400 seirbhis chun comhlionadh oibleagaidi bunusacha a lorg, lena n-airitear pointi
teagmhala d’usaideoiri, rialalaithe, agus ceanglais trédhearcachta.

e Ceistneoir measunaithe inmheanaigh a fhorbairt, a bheidh infheidhme maidir le gach solathrai
seirbhise idirghabhala, d’fhonn measunu a dhéanamh ar chomhlionadh oibleagaidi sonracha.
Tugadh an uirlis atriallach sin cothrom le data agus leanfar de bheith a tabhairt cothrom le data chun
an tuiscint ar GSD agus ar aon treoraiocht nuashonraithe a Iéirii ar an mbealach is fearr. Go dti seo,
td rannphairteachas agus feabhas comhlionta le cuig ISP mar thoradh air seo, lena n-airitear
seirbhisi naisitnta agus idirnaisiunta. Ta an obair seo fés ar siul agus cuirtear tis le measunuithe
nua gach raithe.

e Rannphairteachas rialta a bhunu le comhlachtai naisiunta eile, de réir mar is abhartha d’theidhmiu
dhualgais an Choimisitin i ndail le maoirseacht a dhéanamh ar sholathraithe seirbhise
idirghabhalacha faoi GSD. Airitear leis sin an CCPC, an Coimisiin um Chosaint Sonrai, an Garda
Siochana go hairithe maidir le hAirteagal 18 GSD, an Coimisiun Toghchain, an Roinn Fiontar, Tradala
agus Fostaiochta, an Roinn DIi agus Cirt agus Banc Ceannais na hEireann.

Lean an Coimisiun de bheith ag comhoibrit go dlith leis an gCoimisiun Eorpach agus le DSCanna eile, lena
n-airitear i gcomhthéacs an Bhoird Eorpaigh um Sheirbhisi Digiteacha, chun eolas a chomhroinnt go
neamhfhoirmiuil a théann chun tairbhe don da thaobh maidir le rioscai ata ag teacht chun cinn, cleachtas
maoirseachta agus saincheisteanna sonracha amhail toghchain, cosaint leanai agus deacrachtai d’Usaideoiri
a bhaineann le habhar midhleathach a thuairisciu.

Gniomhaiochtai forfheidhmituchain agus cumhachtai imscruduchain a usaideadh in
2024

Ta dha iarraidh ar chunamh faoi Airteagal 66.3 de GSD faighte agus glactha ag an gCoimisiun chun cabhru
leis an gCoimisiun Eorpach ina chuid imscruduithe.

Gniombhaiochtai idirnaisitinta agus baile

An Bord Eorpach um Sheirbhisi Digiteacha

Is é is aidhm don Bhord Eorpach um Sheirbhisi Digiteacha (an ‘Bord’) rannchuidiu le timpeallacht shabhailte,
intuartha agus iontaofa ar line a chuireann an nuélaiocht chun cinn agus cosaint na gceart buntsach a
cosaint ag an am céanna. Trid an mBord, oibrionn an Coimisiin Eorpach agus DSCanna le chéile mar
fhoireann chomhthaite, ag glacadh cur chuige Eorpach maidir le maoirseacht agus forfheidhmia GSD. Da
bhri sin, ta rél rithabhachtach ag an mBord maidir le cur i bhfeidhm comhsheasmhach GSD a éirithiu ar fud
an Aontais Eorpaigh, rud a théann chun tairbhe do shaoranaigh uile na hEorpa, don tsochai agus don
gheilleagar.

Is € an Bord an t-ardan chun na saincheisteanna agus na tosaiochtai abhartha uile a phlé maidir le cur i
bhfeidhm GSD. T& dluthchomhar agus comhordl iontaofa, agus tionchar sonrach na seirbhisi
idirghabhalacha i mBallstait aonair & chur san aireamh, fior-riachtanach chun GSD a fhorfheidhmiu go
héifeachtach agus go comhleanunach ar fud an Aontais Eorpaigh.

| gcas DSCanna ata rannphairteach sa Bhord, ta sé tabhachtach rannchuidit go gniomhach leis an bproéiseas
sin. Tugann comhaltai an bhoird tacaiocht, comhairle agus cunamh don Choimisiun Eorpach agus do na
DSCanna eile agus iad i mbun a gcuraimi maoirseachta. Tugann siad léargais agus saineolas da chéile,
téann siad i gcomhairle le saineolaithe seachtracha nuair is ga, agus cuireann siad leis an anailis ar
shaincheisteanna atd ag teacht chun cinn a bhaineann le seirbhisi digiteacha laistigh den mhargadh
inmheanach. Da bhri sin, éilionn rannphairtiocht sa Bhord rél gniomhach i gcomhar agus obair le chéile chun
comhlionadh GSD a airithiu, agus aird a tabhairt ar chomhthéacs sonrach gach Ballstait.

In 2024, bhi 12 chruinnit ar an iomlan ag an mBord." Bhi na cruinnithe sin ina n-ardan rithabhachtach chun
plé a dhéanamh ar chur chun feidhme, maoirseacht agus forfheidhmiu leaninach GSD ar fud an Aontais
Eorpaigh. Thug na cruinnithe deis do chomhaltai an Bhoird plé domhain a dhéanamh ar shaincheisteanna
agus tosaiochtai éagsula a bhaineann le tirdhreach na seirbhisi digiteacha. Bhi rél suntasach ag gach
cruinnii maidir leis na spriocanna comhchoiteanna a chur chun cinn chun timpeallacht dhigiteach ata
sabhailte, trédhearcach agus nualach a chinntiu ar fud an Aontais.

D’fhreastail an Coimisiun ar chruinnithe uile an Bhoird. Ina theannta sin, ghlac saineolaithe de chuid an
Choimisitin pairt sna Meithleacha uile a bunaiodh faoin mBord?2. go hairithe:

e Ta an Coimisiun ina Leas-Chathaoirleach ar Mheitheal 6 an Bhoird Eorpaigh um Sheirbhisi
Digiteacha a bhaineann le Mionaoisigh a Chosaint, ait ar chuidigh muid le hionchur DSC a
chomhordu i dTreoirlinte an Choimisitin Eorpaigh ata le teacht maidir le hAirteagal 28 GSD. Bhiomar
inar gcomhalta de ghrupa eagarthéireachta Fhoireann Uirlisi na dToghchan faoi Mheitheal 4 agus is
ball muid de ghrupa dréachtéiri an Mheabhrain Tuisceana maidir le Rochtain Sonrai faoi Mheitheal
3. Ghlac Coimisiun pairt freisin i roinnt ceardlann agus cruinnithe comhchéime a d’eagraigh an
Coimisiun Eorpach, lena n-airitear roinnt cruinnithe comhchéime toghchan agus tastélacha struis a
d’eagraigh an Coimisiun agus DSCanna roimh na toghchain Eorpacha agus naisiunta.

e Ghlac Coimisiun péirt san oilitint maidir leis an GSD do thiortha aontachais a d’eagraigh an
Coimisiun Eorpach, inar roinneamar ar dtaithi maidir le gearain a bhainistit faci GSD agus maidir
lenar gcur chuige a fhorbairt i leith Comharthdiri lontaofa a dheimhnid.

e Reachtail Coimisiun cruinnithe déthaobhacha rialta le DSCanna maidir le gearain agus malartuithe
ad hoc le DSCanna maidir le saincheisteanna lena n-airitear rochtain ar shonrai, ullmhacht toghchain,
deimhniu ODS, agus teicnici faireachain.

Gniomhaiochtai idirnaisiunta agus baile

Chomh maith lenar rannphairtiocht ghniomhach sa Bhord Eorpach um Sheirbhisi Digiteacha, in 2024, rinne
an Coimisiun infheistiocht shuntasach i ngniomhaiochtai idirndisiinta san Aontas agus nios faide i gcéin
chun feasacht a chur chun cinn ar rél GSD agus an Choimisitin maidir lena fhorfheidhmiu, foghlaim agus
dea-chleachtas a mhalartu le DSCanna agus rialélaithe eile, naisc a thogail leis an tsochai shibhialta dbhartha,
leis an tionscal agus le pairtithe leasmhara taighde, agus comhleanunachas rialala le rialalaithe
sabhailteachta eile ar line a spreagadh. Ba iad seo a leanas na gniomhaiochtai ba shuntasai:

1 https://digital-strateqy.ec.europa.eu/ga/policies/dsa-board
2 https://digital-strategy.ec.europa.eu/ga/policies/dsa-board-working-groups

Ghlac Coimisiun pairt i roinnt imeachtai a bhain le GSD a d’eagraigh an tsochai shibhialta agus pairtithe
leasmhara taighde. Bhiodar seo a leanas ina measc:

e Cruinnit comhchéime GSD an Larionaid um Dhaonlathas agus um Theicneolaiocht, maidir le
cinealacha cur chuige i leith forfheidhmithe agus rochtain ar shonrai maidir le Taighdeoiri
Grinnfhiosraithe.

e Comhdhail bhliantuil na Faireachlainne Eorpai um na Meain Dhigiteacha, maidir le litearthacht sna
meain agus rochtain ar shonrai taighdeoiri grinnfhiosraithe

e Ceardlann faoi stitir Sciences Po le hacadéiri ceannrédaiocha SAM/AE maidir le cuir chuige i leith
fhorfheidhmiu GSD

e An Féram um Idirlion Nios Sabhailte, maidir le mionaoisigh a chosaint ar line

e Tascfhérsa GSD seolta ag an Instititid Ollscoile Eorpach, maidir le cur chuige ata ag teacht chun
cinn i leith fhorfheidhmiu GSD

Bhi an Coimisiun ina phriomhchainteoir ar shaincheisteanna a bhaineann le GSD ag féraim shuntasacha

tionscail, rialala agus na sochai sibhialta, lena n-airitear:
¢ Riomhairi, Priobhaideachas, Comhdhail Bhliantuil um Chosaint Sonrai, an Bhruiseéil

Cruinnit Mullaigh Domhanda an Larionaid um Chur i gCoinne an Fhuatha Dhigitigh, Washington DC

Foram Deloitte maidir le Comhlionadh sna hArdain Dhigiteacha, Londain

Institivid Idirnaisiinta na Cumarsaide, Washington DC

Cruinnit Mullaigh Bheartas Digiteach ISD maidir le rochtain ar shonrai taighdeoiri grinnfhiosraithe

agus cleachtas rialala ata ag teacht chun cinn

e Cumann Idirndisiunta na nGairmithe Priobhaideachais An Chomhdhail Eorpach um Chosaint Sonrai,
an Bhruiséil

e  Cruinniu Mullaigh Bliantuil na Comhghuailliochta Eorpai Idirghniomhai um Fhograiocht Dhigiteach,
Londain

Chuireamar dha fheachtas feasachta poibli i bhfeidhm maidir le cearta Usaideoiri i ndail le GSD, ceann
amhain ag diriu ar shasrai tuairiscithe agus bratach a chur isteach, agus an dara ceann ar chearta leanai.

I mi na Bealtaine 2024, shiniomar Comhaontd Comhair le CCPC. Leagtar sios leis an gcomhaontu seo creat
comhair, comhroinnte eolais agus cumarsaide cuidithi idir an da phairti chun cabhru leo a bhfeidhmeanna
faoi seach a bhaineann leis an nGniomh um Sheirbhisi Digiteacha a chomhlionadh. Is féidir rochtain a fhail
ar an gcomhaontu anseo.

D’fhoilsigh an CCPC ar a shuiomh gréasain, treoir a thugann breac-chuntas ar fhoralacha Airteagail 30, 31
agus 32. D’fhreastail CCPC ar dha chruinnit de Mheitheal 5 an Bhoird Eorpaigh um Sheirbhisi Digiteacha
— Tomhaltoiri agus margai ar line. Déilealann Meitheal 5 leis an idirghniomha idir an Gniomh um Sheirbhisi
Digiteacha agus an reachtaiocht maidir le Cosaint Tomhaltéiri, go hairithe maidir le hAirteagail 30-32 de GSD.
Airitear leis sin an comhar le hudarais cosanta tomhaltéiri, custaim, faireachais margaidh agus Udarais
abhartha eile.

Chuaigh CCPC i dteagmhail leis an gCoimisiin maidir le rochtain ar AGORA ar leibhéal an udarais inniuil
agus chuir sé ionchur ar fail i suirbheé an Choimisidin dar teideal “Agora Update for Competent Authorities
Requirements” [Uasdatu Agora ar Cheanglais na nUdaras Inniuil] maidir le tosaiochtai.

